
די פרשה פון "ויהי בנסוע הארון" איז אריין געשריבן געווארן 
נישט אויף זיין פלאץ, מיט צוויי פארקערטע "נון" פון ביידע 
זייטן, פארוואס? זאגט אונז רש"י כדי להפסיק בין פורענות 
צוויי  פורעניות  צוויי  צווישן  הפסק  א  מאכן  צו  לפורענות 

שלעכטע זאכן וואס זענען דא געשעהן.
וואס זענען די צוויי פורעניות? די צווייטע איז זייער קלאר 
די  מיט  מעשה  גאנצע  די  פסוקים  די  אין  קלאר  ס'שטייט 
מתאוננים וואס האבן געקלאגט און שלעכט גערעדט אויף די 
"מן" אויף די געטליכע עסן וואס זיי האבן באקומען אויף אזא 

וואונדערליכע וועג יעדן טאג.
אבער וואס איז געווען די ערשטע פורענות? ברענגט רש"י די 
גמרא אז "ויסעו מהר ה'" איז געווען די ערשטע שלעכטע זאך, 
די עולם איז אנטלאפן פון הר סיני אזוי ווי א קליין קינד וואס 
לויפט ארויס פון חיידער און ער האט מורא אז דער רבי וועט 
זיך איבער לערנען צו פיל, אזוי זענען זיי אנטלאפן כדי משה 

זאל נישט אראפ ברענגען נאך אפאר מצוות פון בארג סיני.
די אוועק לויפן האט שפעטער גורם געווען אז זיי האבן זיך 
געמוזט אפ האלטן נאך מער, און דורך דעם האבן זיי געשיקט 
מרגלים און דורך דעם איז נקבע געווארן די תשעה באב צו א 

בכיה לדורות וואס מיר ליידן פון דעם ביז היינט.
לכאורה איז דאס זייער שווער צו פארשטיין, אפאר פסוקים 
פריהער האבן מיר געזעהן אז "על פי ה' יחנו ועל פי ה' יסעו" 
מ'איז געפארן נאר לויט די קלארע באפעל פון השי"ת און 
דורך די סימן פון די וואלקן, איז וואס איז דא שייך צו זאגן 
אז זיי זענעם אנטלאפן, זיי זענען דאך געפארן נאר "על פי 
השם"? איז וואס איז דא די טענה צו זיי, עד כדי כך אז דאס 

האט גורם געווען צו אזעלכע גרויסע פורענות?
נאך קריעת ים סוף שטייט אין פסוק "ויסע משה את העם" 
זיי  האט  משה  פאלק,  דאס  געפיהרט  אוועק  האט  משה 
געצווינגען צו פארן, זיי האבן דארט צוזאם גענומען אזוי פיל 
ביזת הים אז זיי האבן נישט געוואלט אוועק פארן פון דארט, 
זיי האבן געזיכט און געגראבן אפשר וועט מען טרעפן נאך 
אביסל געלט, דארט האבן זיי אויך געמוזט אוועק פארן ווייל 
דער אייבישטער האט זיי געהייסן, אבער דארט האט זיי משה 
געדארפט צווינגען צו גיין, זיי האבן נישט געוואלט אוועק גיין 

זיי האבן דאס ליב געהאט.
נאר מיר זעהן פון דא אז אויך ווען דער אייבישטער האט 
אונז צו געשטעלט א מציאות, דער אייבישטער האט געהייסן 
די  פארן,  מ'מוז  אז  באוויזן  האט  וואלקן  דער  און  פארן, 
מציאות איז געווען אז יעצט פארט מען, אבער אונז האבן א 
בחירה אויב דאס זאל זיין א נסיעה פון "על פי השם" דאס זאל 
זיין א עבודה וואס מ'טוהט וויל דער אייבישטער האט אונז 

געהייסן אדער דאס זאל זיין א פורענות.
די בחירה ווי אזוי אנצונעמען די זאך און וואס דאס זאל ווערן 
גערעכנט ווענט זיך נישט אין די פעולה וואס מיר מוז'ן יעצט 
מאכן מכח די מציאות נאר ס'ווענט זיך אין די הרגשים און אין 

די מחשבה וואס מיר לייגן אריין אין די פעולה.
די קליינע מחשבה און די געפיל וואס קומט מיט דעם מאכט 
די גרויסע חילוק צווישן א שרעקליכע פורענות צו א חשוב'ע 

עבודה.

מרים הנביאה ווערט ארויס געשיקט מחוץ למחנה 
אויף זיבן טעג, זי האט באקומען צרעת ווייל זי האט 
גערעדט לשון הרע אויף איהר ברודער משה רבינו. 
כלל ישראל פארט נישט ווייטער, מ'שטייט און מ'ווארט 
אויף מרים זיבן טעג ביז זי ווערט אויס געהיילט און גייט 

צוריק אריין אין די מחנה.

די גרעסטע  וואס איז דא געשעהן? מרים הנביאה 
צדקת אין כלל ישראל, גאנץ כלל ישראל איז זוכה 
צו טרינקען יעדען טאג וואסער נאר אין איהר זכות, 
די צדקת טרעפט זיך מיט איהר ברודער אהרן הכהן 
וואס איז אויך געווען א גרויסער צדיק דער כהן גדול, 
אוהב שלום ורודף שלום, און זיי שמועסן זיך אדורך 
אויף זייער קליינער ברודער משה, נישט מיט שלעכטע 
כוונות, נאר זיי מיינען אז ער האט געמאכט א פאלשע 
זאך, ער פליהט צו הויך אין די הימלען, מ'דארף אים 

אביסל אוועק שטעלן אויפ'ן פלאץ.

מרים און אהרן זענען אזוי הייליג און גרויס, אז דער 
אייבישטער אליין באווייזט זיך צו זיי, און איז זיי מסביר 
אז זיי זענען נישט גערעכט, און אזוי ווי דער אייבישטער 
ענדיגט צו רעדן צו זיי "והנה מרים מצורעת" מרים 

באקומט צרעת.

וואס גאנץ  די צדיקת הדור  גרויס,  זענען  בזיונות  די 
כלל ישראל קוקט ארויף אויף איהר באקומט קרעץ, 
פארוואס האט מען דאס נישט געקענט שטילערהייט 
ערלעדיגען צווישען די משפחה, זי זאל ארויס גיין מחוץ 
וואס דא איז  וויסן  נישט  למחנה, דער עולם דארף 
געשהן, ס'פאסט נישט מ'וועט זאגן אז זי איז פארקילט 
אין בעט, און דער וואך וועט שנעל אריבער גיין והכל 

על מקומו יבוא בשלום.

אבער ניין, מרים גייט ארויס מחוץ למחנה, און די תורה 
אויף  האט  זי  וואס  דעם  בשכר  אז  אונז  דערציילט 
געפאסט אויף משה ווען מ'האט אים אריין געלייגט אין 
יאור אין מצרים פאר דעם "והעם לא נסע עד האסף 
מרים" איז מען נישט ווייטער געפאהרן ביז מרים איז 

צוריק געקומען אין מחנה. 

לאמיר זיך נאר פארשטעלן וואס דארט איז געשעהן, 
דער עמוד הענן - דער וואלקן וואס ווייזט ווען מ'דארף 
פארן הייבט זיך אויף, אלע מאכן זיך גרייט צו פארן, 
און מ'ווארט אז דער וואלקן זאל זיך אנהייבן צו ריקן 
די כהנים זאלן בלאזן מיט די חצוצרות, מ'שטייט און 
מ'ווארט אזוי, א שעה, צוויי, דריי, און גארנישט ריקט 

נישט  ווייסט  קיינער  געשעהן?  איז  וואס  נישט,  זיך 
וואס מ'טוהט אין אזא פאל, שוין א גאנצע טאג ווארט 
זיך נישט,  וואלקן ריקט  גיין און דער  מען ארויס צו 
אויף  צוריק  מ'קען  שמועה  א  אן  קומט  פארנאכט 
מאכן די בעטן, היינט שלאפט מען דא מ'פארט נישט, 
מ'דארף זיין גרייט, אבער פארן פארט מען נישט, וואס 
איז? שמועות דרייען זיך ארום, אז די רעביצען מרים 
איז מיט צרעת, זי איז מחוץ למחנה שוין פון נעכטן, 
מ'קען נישט פארן מ'ווארט אויף איהר, שרעקלעכע 
בזיונות, די רעביצען וואס דרייט זיך מיט אזא פרומקייט 

זי האט גערעדט לשון הרע, פונקט זי?!

וואס איז דער פשט פון דעם? דאס הייסט א כבוד פאר 
מרים? דאס איז נאך א שכר וואס זי האט באקומען 
אויף דעם וואס זי האט אויף געפאסט אויף משה ביים 
טייך, ווער דארף האבן אזא שכר? א פעקעלע כבוד 

מיט א זאק בזיונות, צו וואס פעלט עס אויס? 

נאך מער, די תורה געבט אונז נאך א מצוה פון די 
תרי"ג מצוות "זכור את אשר ה' אלוקיך למרים", מ'זאל 
געדענקען די מעשה פון מרים, זי האט נישט געהאט 
ישראל האט  כלל  גאנץ  אז  בזיונות דעמאלס  גענוג 
גערעדט פון איהר, יעצט האט מען נאך א מצוה אז 
אלע זאלן רעדן פון דעם אלע יאהרן און אלע דורות, 
וואס האט זי שוין אזוי שלעכטס געטוהן, א קליינע לשון 
הרע אויף איהר ברודער? מיט גוטע כוונות? עד כדי 

כך איז דער שטראף?? 

נאך מער, די גמרא אין מנחות ברענגט א מחלוקת ר' 
אליעזר און חכמים. דער דין איז אז א מצורע ווערט 
אויב  אבער  מחנות,  לשלוש  מחוץ  געשיקט  ארויס 
פונקט אין די צייט וואס דער מצורע איז מחוץ למחנה 
האט דער אייבישטער געהייסן פארן, ווי פארט יעצט 
די מצורע? אינדרויסן פון די דריי מחנות אדער יעצט 
מעג ער אריין גיין אויף זיין פלאץ און פון דארט פארן? 
חכמים זאגן אז דער מצורע פארט מחוץ למחנה, און 
רבי אליעזר זאגט אז בשעת'ן פארן קומט ער צוריק 

אריין אין די מחנה.

קומט אויס אז לויט רבי אליעזר וואלט געווען א גרויסע 
טובה פאר מרים אז מ'וואלט דווקא יא אנגעהויבן צו 
פארן, ווייל דעמאלס וואלט זי געקענט בלייבן אינעווייניג 
אזוי ווי יעדער איינער און נישט געדארפט ארויס גיין 
מחוץ למחנה, מרים וואלט זיך געשפארט די גרויסע 
בזיונות פון ארויס גיין און אויך יוצא געווען מיט איהר 

וועלכע שכר האט זי דא 
באקומען?

א גוטן שבת

      פרשת בהעלותך                                     גליון קמח שנה ד 



צרעת, איז וואס איז אויב אזוי דער שכר פון "והעם לא נסע עד האסף מרים"? 

*

אין דער שטאט סלוצק האט געוואוינט א קצב זייער א ערליכער יוד, ער האט 
געהאט א פלייש געשעפט פון די גרעסטע אין שטאט, דער עולם האט געוואוסט 

אז ער איז א ירא שמים, און יעדער האט געוואלט קויפן דווקא ביי אים. 

איין דאנערשטיג איז אריבער לעבן זיין געשעפט א דאקטער, דער דאקטער איז 
געווען א יוד פון די משכילים, דער משכיל טראכט ביי זיך לאמיר זעהן ווי זעהט 
אויס א כשר'ע פלייש געשעפט, ער האט דאס קיינמאל נישט געזען, אזוי ווי ער 
וויל אריין גיין זעהט ער ווי אלע מענטשן גייען ארויס, דער בעל הבית טרייבט 

ארויס אלע מענטשן פון געשעפט און גייט אויך ארויס און שליסט די געשעפט.

דער דאקטער האט זיך זייער געוואונדערט, ער מוז וויסן וואס דא איז געשעהן, 
ער גייט נאך דעם קצב, און פרעגט אים: וואס איז דער שכל אין דעם, פונקט 
דאנערשטיג די בעסטע טאג פאר די יודען שליסטו די געשעפט אזוי פרי? די 

האסט נישט מורא אז דיינע קונים וועלן אנטלויפן?

זייער פשוט – האט אים דער קצב געענטפערט – נאך אפאר מינוט איז מנחה, 
און גלייך נאך מנחה האב איך א שיעור און שפעטער איז מעריב, וועגן דעם האב 

איך יעצט געמוזט שליסן.

און וואס איז מיט פרנסה? – פרעגט דער דאקטער.

פרנסה שיקט דער אייבישטער.

אבער אז דו שיקסט די מענטשן ארויס וועלן זיי בלייבן אן פלייש אויף שבת, דו 
קענסט נישט טראכטן נאר אויף דיר.

איך האב דיר צוויי זאכן צו זאגן אויף דעם – זאגט אים דער קצב – ערשטנס זיי 
וועלן האבן פלייש אויף שבת ווייל מארגן מאך איך אויף זייער פרי און די אלע 
וועלן צוריק קומען. צווייטנס, לויט ווי ס'זעהט אויס וועל איך נישט לעבן אויף 
דער וועלט מער פון הונדערט און צוואנציג יאהר, און שפעטער ווארט מיך אפ 
אסאך יאהרן אויף עולם הבא און איך מוז אויך זארגן עפעס פאר דארט, איך בין 

פריהער.

וואס דו גלייבסט אין אזא זאך עולם הבא?! – וואונדערט זיך דער דאקטער.

זיכער! וואס איז בכלל די שאלה! -  ענטפערט דער קצב. 

אפשר ווילסטו קויפען מיין עולם הבא? פרעגט דער דאקטער מיט א לאכעדיגע 
שטימע.

פאר וויפיל פארקויפסטו דאס? 

פאר איין רובל.

דער קצב האט ארויס גענומען א רובל פון טאש זיי האבן זיך געגעבן א תקיעת 
כף "מזל וברכה" און דער קצב איז שנעל געלאפן נישט צו פארשפעטיגן מנחה.

יאהרן זענען אריבער, דער קצב איז געבליבן קצב, געפיהרט זיין געשעפט מיט 
די גלייכע הנהגה ווי ביז יעצט, איין טאג קומט אריין א פרוי, זעהט נישט אויס א 
היימישע פרוי, וויינעדיגערהייט גייט זי צו צום קצב און פרעגט אים אויב ער האט 

געקענט דאקטאר פלוני?

ניין, איך קען נישט אזא דאקטער.

ער איז געווען א נירן דאקטער, האסט אים נישט געקענט?

איך האב אים נישט געקענט, איך האב ב"ה קיינמאל נישט געהאט צו טוהן מיט 
די נירן, און איך האף אי"ה אזוי ווייטער צו זיין געזונט.

עפעס שטימט דא נישט – זאגט די פרוי – דער דאקטער איז געווען מיין מאן, ער 
איז געשטארבן פאר אפאר חדשים, פון דעמאלס אן האב איך נישט מנוחה פון 

אים.

וואס איז?

יעדע פאר נעכט קומט ער צו מיר אין חלום, ער דערציילט מיר אז ער איז אין 
עולם האמת, און דארט האט מען אים דן געווען צו גיין אין גהינום, ווייל ער האט 

כמעט נישט זכותים, און ער האט געמאכט זייער אסאך עבירות.

וואס האט דאס מיט מיר? - פרעגט דער קצב.

מיין מאן האט גע'טענה'ט אין בית דין של מעלה אז ער האט זיכער אסאך זכותים, 
ווייל ער איז געווען א דאקטער און ער האט געהאלפן פאר אסאך מענטשן, און 
נישט נאר פאר געלט, ווען ס'איז געקומען צו אים ארימע מענטשן האט ער זיי 
אויך געהאלפן אן צו נעמען געלט, איז ווי אזוי קען זיין אז ער האט נישט זכותים. 
האט מען אים געזאגט אין בית דין, אז ער איז גערעכט ער האט געהאט אסאך 
זכותים, אבער אפאר יאהר צוריק האט ער דאס פארקויפט פאר דיר און ממילא 

האט ער פארלוירען אלע זיינע זכותים.

מיט גרויס רחמים – דערציילט די פרוי - און ווייל ער האט טאקע געמאכט אסאך 
חסדים מיט מענטשן, האט ער באקומען רשות אראפ צו גיין און מיר דאס צו 
דערציילן, כדי איך זאל קומען צו דיר און בעטן צוריק צו געבן זיין עולם הבא, און 

דא האט איהר צוריק דעם רובל.

דער קצב האט זיך יעצט דערמאנט די גאנצע מעשה, און ער האט נישט מסכים 
געווען צו מבטל זיין די געשעפט.

למעשה – זאגט איהר דער קצב – ווען איך האב עס געקויפט האב איך נישט 
געטראכט ס'איז אזוי פיל ווערט, אבער יעצט ווען איך הער פון אייך וועלכע 
טייערע עולם הבא ער האט געהאט, און ווי וויכטיג איז יעדע גוטע זאך אויבן אין 
הימל, וויל איך טאקע וועגן דעם נישט צוריק דרייען דעם געשעפט און איך בין 

נישט מסכים צוריק צו געבן זיין עולם הבא.

די פרוי איז צובראכענערהייט ארויס פון די געשעפט.

אין יענע נאכט איז איהר מאן נאך אמאל געקומען צו איהר אין חלום, זי האט אים 
דערציילט די גאנצע מעשה וואס זי האט היינט געהאט, ער האט איהר געגעבן 

א עצה צו רופן דעם קצב צו א דין תורה ביים רב פון שטאט.

צומארגנס אינדערפרי נאך שחרית, דער רב פון שטאט דער רידב"ז גייט ארויס 
פון בית המדרש באגלייט מיט אפאר תלמידים, ביים טיהר פון ביהמ"ד ווארט 
אפ א פרוי, זי דערציילט אים א מאדנע מעשה פון א עולם הבא געשעפט, דער 
רידב"ז הערט צו די גאנצע מעשה, און פרעגט איהר איז וואס ווילסטו יעצט פון 

מיר?

איך וויל רופן דעם קצב צו א דין תורה.

זייער גוט – זאגט דער רב – היינט פינף אזייגער אין די גרויסע שול פון שטאט, גיי 
זאג דעם קצב ער זאך זיך מאכן גרייט.

האלב פינף איז שוין נישט געווען פלאץ אין ביהמ"ד, די גאנצע שטאט יעדער 
וואס האט נאר געקענט איז געקומען צוקוקן די אינטערעסאנטע דין תורה.

פונקט פינף א זייגער איז דער רב אריין געקומען מיט נאך צוויי דיינים זיך געזעצט 
אויף זייערע פלעצער, די פרוי האט באקומען רשות צו רעדן און דערציילט 
די גאנצע מעשה ווי אזוי איהר מאן וואס איז געווען א משכיל און א גרויסער 
אפיקורס האט פארקויפט זיין עולם הבא צום קצב און יעצט בעהט ער זיך צוריק 

צו דרייען די געשעפט.

וואס האסטו צו זאגן? – פרעגט דער רב דעם קצב.

וואס האב איך צו זאגן? – ענטפערט דער קצב -  ביז יעצט בין איך געווען זיכער 
אז ס'איז געווען א נארישע געשעפט, אבער יעצט ווען איך הער ווי חשוב דאס 

איז וויל איך נאך מער נישט מוותר זיין אויף דעם.

די דיינים האבן זיך א דורך געשמועסט צווישן זיך שטילערהייט, דער גאנצער 
זיין, תלמידי חכמים האבן  דא  גייט  וואס  וויסן  צו  אנגעצויגן  געווען  איז  עולם 
פארבירט צווישן זיך א דורך טוהן דעם עניין אויס צו טרעפן וואס גייט זיין דער 

פסק.

דער רב האט זיך אויף געשטעלט און דער עולם איז געווארן שטיל.

דער פסק איז געטיילט אין דריי חלקים – האט דער רב געעפנט זיינע רייד.

המשך בעמוד ד'



שאלה: די טעג זענען זייער צומישטע טעג פאר מיר, א גרויסע חלק פון דעם זמן איז שוין 
אריבער אן מ'זאל האבן ריכטיגע סדרים פון לערנען און אויך יעצט זענען די סדרים נישט פונקט 
אזוי ווי נארמאל, איך שפיר אז איך פארליר דא א גרויסע טייל פון דעם זמן און די שטייגן וואס 
איך וואלט געקענט האבן אין די צייט, וואס קען מען טוהן דאס נישט צו פארלירן?

תשובה: 
לאמיר אנהייבן מיט א מעשה:

יענקל און בערל זענען געווען צוויי גרויסע סוחרים, זיי האבן 
ווייט  אז  געהערט  זיי  האבן  טאג  איין  שיך,  מיט  געהאנדלט 
אוועק אין כינע קען מען קויפן שיך פאר זייער ביליג, זיי האבן 
געפארן  ארויס  צוזאמען  און  געלט  אסאך  געשטעלט  צוזאם 
קיין כינע )ס'איז געווען פאר די קאראנע וועלט( און זיי האבן 
זיך געטראפן מיט די ריכטיגע מענטשן און צוזאמען געקויפט 

צעהן טויזנט פאר שיך.

צוריק  שיף  אויפ'ן  ארויף  זיי  זענען  צוזאמען  סחורה  די  מיט 
ווי ס'פאסט פאר אזעלכע בעלי בתי'שע סוחרים  אזוי  אהיים, 
האבן זיי זיך גענומען א שיינע באקוועמע צימער און זיך דארט 

באזעצט פאר די לאנגע נסיעה.

איין טאג האט זיך אנגעהויבן א גרויסע שטורם אינעם ים, די 
שיף האט זיך געשאקלט אויף אלע זייטן, די כוואליעס האבן 
ווינטן  זיך אריין געגאסן אין שיף און אלעס נאס געמאכט די 
האבן שטארק געבלאזן און געשלעפט די שיף אויף אלע זייטן.

שיף  די  קראך,  שטארקע  א  געהערט  זיך  האט  פלוצלינג  און 
האט זיך צושפאלטן אויף צוויי און איינגעזינקען אין דעם טיפן 
גרויסע  זיך אלע סחורות און אויך א  ים, מיט שלעפנדיג מיט 

טייל פון די מיט פאהרער'ס.

יענקל און בערל האבן זיך אנגעכאפט אין א שטיק האלץ און 
נאך אפאר שווערע שעות פון שווימען האבן זיי זיך געטראפן 

אויף א פארווארפענע אינזל ווייט אוועק פון די וועלט.

צו  ארויף  געפרייט  זיך  זיי  האבן   - לעבן  מיר  אז  השם  ברוך 
טרעטן אויף די יבשה.

אויף דעם קליינע אינזל האבן געוואוינט א שבט פון שווארצע 
זייער  געווען  צופעליג  זענען  וואס  מענטשן,  אפריקאנער 
וואס האבן  די באנאנעס  פון  געגעבן  זיי  און  זיי  צו  פריינדליך 
די  מיט  געלעבט  זיי  האבן  צייט  וואך  א  געוואקסן,  דארט 
שווארצע אפריקאנער וואס האבן זיך זייער געזארגט פאר זיי, 
זיי אין  זיי און געשלאפן מיט  זיי האבן געגעסן באנאנעס מיט 

זייערע געצעלטן.

ארום  איז  וואס  שיף  רעטונגס  א  און  וואך  א  אריבער  ס'איז 
די  פון  געבליבן  איבער  זענען  וואס  מענטשן  זוכן  געפארן 
און  יענקל  אינזל,  צום  אנגעקומען  איז  שיף  פארזינקענע 
זיך געזעגנט פון די  זיי האבן  זייער געפרייט,  זיך  בערל האבן 

אפריקאנער און ארויף אויפ'ן שיף צוריק אהיים.

ארום  אינדערהיים  זיך  ביי  געזעצן  יענקל  איז  נאכט  יענע  אין 
גרויס  מיט  דערציילט  און  משפחה,  גאנצע  די  מיט  גענומען 
התרגשות די גרויסע נסים וואס ס'האט מיט אים פאסירט, ער 
האט דערציילט אויף די שיף וואס איז דערטראנקען געווארן 
וואס  אפריקאנער  די  מיט  אינזעל  די  אויף  און  שיך,  די  מיט 
ארימע  זייערע  אויף  און  גענומען,  אויף  שיין  אזוי  אים  האבן 

לעבן וואס זיי לעבן דארט.

טאטי – רופט זיך אן איינער פון די קינדער – איך מיין די האסט 
דא א גוטע געלעגנהייט פון א ביזנעס, זיי האבן דאך נישט שיך 
אזוי ווי דו דערציילסט, אפשר קענסטו נעמען אהין א שיף מיט 
לאנד  גאנצע  א  דו האסט  קויפן,  דיר  ביי  וועלן  אלע  און  שיך 

וואס וועט ווערן דיינע קונים, ס'לוינט זיך.

אח – האט אים דער טאטע אוועק געמאכט – אשאד אריין צו 
לייגן כוחות אין זיי, זיי זענען אזוי צוריק געבליבען אז זיי דרייען 
זיך ארום בארוועס אין די אינזל, ס'איז נישטא מיט וועמען צו 

האנדלען דארט.

אין די צווייטע עק שטאט איז געזעצן אין די זעלבע צייט בערל 
מיט די גאנצע משפחה ארום גענומען, און דערציילט אויף די 
האט  ער  נסיעה,  די  אין  געהאט  האט  ער  וואס  ניסים  גרויסע 
דערציילט אויף די שיך און אויף די שיף, און די אינזל און אויף 

די באנאנעס.

און פלוצלינג גיבט ער א שפירנג אויף, איך מוז שנעל ענדיגן 
איינגעפאלן  מיר  ס'איז  אפיס,  אין  לויפן  ארויס  און  סעודה  די 
שנעלער  וואס  דאס  מוז  איך  און  געלעגנהייט  זעלטענע  א 
אויספירן, יענע אפריקאנער דרייען זיך ארום בארוועס אן שיך, 
זיי האבן נישט ווי צו קויפן שיך, איך גיי שוין היינט באשטעלן 
שיך און איך פאר ארויס צום אינזל מיט טויזנטע פאר שיך, איך 
מוז דאס שנעל מאכן פאר ווען יענקל וועט מיר מקדים זיין, די 

גאנצע אינזל איז מיינס אן קיין קאמפעטישן.

די זעלבע מעשה, צוויי מענטשן, צוויי סארטן בליקן, וואס איז 
ביי איינעם אשאד אויף די צייט איז ביים צווייטן א זעלטענע 

געלעגנהייט.

אין יעדע מצב וואס דער מענטש געפינט זיך, האט ער צוויי וועגן 
ווי אזוי דאס אן צו קוקן, מ'קען זעהן אין די צייט א פארלוירענע 
זיך פארפאטשקעט פאר  וואס האט  צייט א פארלוירענע זמן 
גארנישט, אבער פון די אנדערע זייט קען מען נעמען די זעלבע 
)האפענטליך  קיינמאל  וועט  וואס  געלעגנהייט  א  אלץ  צייט 

בעז"ה( נישט צוריק קומען.

א חלק פון אונזערע שטייגן אין לעבן וועט זיכער ווערן מושפע 
אויף  מושפע?  ווערן  עס  וועט  אזוי  ווי  אבער  תקופה,  די  פון 



גוט'ס אדער אויף שלעכט דאס ווענט זיך נאר אין אונז אליין.

וואס  זענען פארברענטע טעג,  די טעג  אז  זיין  איך קען מחליט 
ס'איז נישטא וואס צו טוהן מיט זיי, מ'דארף נאר ווארטן ס'זאל 
אריבער גיין ווי שנעלער, און ווען דאס איז מיין מחשבה וועט עס 
טאקע זיין ליידיגע טעג און א שווערע צייט וואס איך וועל וועלן 

פארגעסן.

אבער איך קען אויך נעמען די צייט אלץ א געלעגנהייט צו לערנען 
לימודים וואס איך האב קיינמאל נישט געקענט לערנען וועגן די 
נארמאלע סדרים, איך קען דאס אויסניצן צו פארשטארקן מיין 
נישט  מען  האט  יאהר  רוב  וואס  געשוויסטער  מיינע  מיט  קשר 
צייט צו דעם א.א.וו. יעדער איינער לויט זיין מצב קען טרעפן די 

געלעגנהייט וואס ס'איז דא אין די טעג, און אזא פאל וועל איך 
וואס איך האב ריכטיג אויס גענוצט  הנאה האבן פון יעדן טאג 

און פארדינט.

האט  אייבישטער  דער  וואס  מציאות  א  איז  מצב  יעצטיגע  די 
נישט  אונז אריין געשטעלט אין דעם, ס'איז קלאר אז דאס איז 
געשעהן פאר אומזיסט, אונזער תפקיד איז נישט אויס צו טרעפן 
פאר וואס ס'איז געשעהן, אבער אונז האבן יא א תפקיד פראבירן 
צו טרעפן די וועג אויס צו ניצן די סיטועישען וואס מיר געפינען 
זיך אין דעם פאר די בעסטע וואס מיר קענען ארויס נעמען פון 

די געלעגנהייט פאר אונזער אמת'דיגע טובה.

הצלחה רבה!

ערשטע טייל: ס'איז נישטא אזא זאך וואס הייסט פארקויפן עולם הבא! ווען איינער 
איז מיר שולדיג עפעס קען איך פארקויפן דעם זכות פון וואס ער איז מיר שולדיג 
פאר יענעם, אבער דער אייבישטער איז אונז גארנישט שולדיג, דער אייבישטער 
האט אונז געגעבן א געזונטע גוף, און אונז מאכן א ברכה "אשר יצר" דאס איז 
גענוג באצאלט אויף די טייערע געזונטע קערפער וואס אונז האבן באקומען! צו 
דען קומט אונז נאך שכר אויף דעם אשר יצר?! אונז האבן נאך נישט באצאלט 
און שוין ווילען אונז שכר? אלא מאי די גאנצע שכר וואס אונז באקומען אויבן איז א 
מתנת חנם! חסד ה'! איז ווי אזוי קען א מענטש פארקויפן א מתנה וואס ער וועט 

אפשר באקומען?! 

דאס הייסט אויב אזוי אז מ'קען נישט פארקויפן עולם הבא אין די מכירה איז בטל 
ומבוטל.

דער צווייטער טייל פון די פסק דין: ריכטיג אז די מכירה איז נישט א מכירה און 
מ'קען נישט פארקויפן עולם הבא, אבער איינער וואס פארקויפט עולם הבא 
פארלירט זיין חלק אין עולם הבא! ווייל איינער וואס פארקויפט זיין חלק רופט מיט 
דעם אויס אז ער גלייבט נישט אין עולם הבא, און די משנה זאגט אז איינער וואס 

איז כופר אין עולם הבא אין לו חלק לעולם הבא. 

דאס הייסט אז דער עולם הבא געהערט נישט פאר דעם קצב און נישט פאר דעם 
דאקטער!

דער דריטל טייל פון דעם פסק איז: אז וויבאלד אז דורך דעם דין תורה, האבן זיך 
אלע יודען און סלוצק מחזק געווען אין אמונה און אין יראת שמים, ווען זיי האבן 
געזעהן די חשיבות פון א מצוה, דער זכות פון דעם חיזוק גייט אויך פאר דעם 
דאקטער, און וויבאלד ס'איז נישט מעגליך אז יודען וועלן זיצן אין גן עדן בזכותו און 
ער וועט בראטן אין גהינום, זענען אונז גוזר אז דער דאקטער זאל אויך באקומן 

עולם הבא. 

וכשם שפסקנו בבית דין של מטה כך יפסקו בבית דין של מעלה.

און וויבאלד אז אין דעם חיזוק האבן א טייל גענומען בשותפות דער דאקטער מיט 
דעם קצב, וועלן זיי זיך ביידע צוטיילן מיט דעם שכר – האט דער רידב"ז געשלאסן 

דעם דין תורה.

*

יעדער מענטש אין זיין לעבן איז ער אויך א משפיע און אויך א מושפע, מיט יעדע 
זאך וואס א מענטש טוהט האט ער אויך משפיע געווען אויף אנדערע מיט די 

פעולה.

למשל, א יוד קומט אריין אין ביהמ"ד און שטעלט זיך ערנסט דאווענען, חוץ וואס ער 

האט פאר זיך ערנסט געדאווענט, האט ער אויך אריין געברענגט אין ביהמ"ד א רוח 
פון דאווענען א אטמאספער פון ערנסטקייט, דער וואס האט געוואלט רעדן וועט 
וועגן דיר אביסל ווייניגער רעדן, דער שכן וועט אביסל ערנסטער דאווענען, דאס 
הייסט דער מענטש האט זיין חלק המצוה וואס ער אליין האט געמאכט, און אויך א 
חלק און אנדערע מצוות וואס אנדערע מענטשן האבן זיך מחזק געווען און בעסער 

געווארן, נאך וואס מ'איז נשפע געווארן פון אים.

אזוי אויך פארקערט ווען איינער קומט אריין אין ביהמ"ד אינמיטן דאווענען אדער 
לערנען, און מיט א גרויסן שמייכל הייבט ער אן צו דערציילן מעשיות און וויצן, די 
גאנצע טיש ארום אים איז יעצט אראפ מיט די ערנסטקייט. דער מענטש חוץ פון 
וואס ער אליין האט נישט געדאווענט האט ער גורם געווען אז נאך אפאר יודען 
האבן וועגן אים שוואכער געדאווענט, און אפשר האבן זיי ווייטער גורם געווען פאר 

אנדערע, און דאס אלעס איז אויף זיין חשבון אויבן אין הימל.

יעדער מענטש מיט זיינע מעשים וואס ער טוהט מוז ער רעכנען צוויי חשבונות, 
ערשטנס זיין אייגענע חשבון אויב ס'איז גוט אדער שלעכט, און צווייטנס וועלכע 
השפעה וועט דאס ברענגען ארום אים, וועט ער ברענגען צו גוטע השפעות אדער 

חלילה נישט.

מרים הנביאה האט דאס געוואוסט, און ווען מרים הנביאה האט באקומען צרעת, 
האט זי געבעהטן: רבש"ע איך ווייס אז ס'קומט זיך מיר ווייל איך האב געזונדיגט, 
אבער איך וויל אז דו זאלסט דאס מפרסם זיין, אלע זאלן וויסן אז איך האב באקומען 
צרעת, אלע זאלן מושפע ווערן פון דעם און וויסן אז לשון הרע איז נישט קיין חכמה 
און נישט א קלייניקייט, און אויב מ'רעדט ווערט מען געשטראפט, איך וויל מיין 
כפרה מפרסם זיין, כדי צו מחזק זיין און משפיע זיין אויף אנדערע מענטשן זאלן 

נישט רעדן וואס מ'דארף נישט.

מרים הנביאה האט געוואלט די פרסום פון איהר שטראף פאר צוויי זאכן סיי אלץ 
א כפרה און סיי כדי אנדערע זאלן זיך אויסלערנען פון איהר און זי זאל האבן א זכות 
אין דעם, און וועגן דעם האט מרים אלץ א שכר באקומען די מתנה פון "והעם לא 
נסע עד האסף מרים", אלע האבן געהערט און פארשטאנען און זיך אפ געלערנט, 
דאס איז געווען די מתנה וואס מרים האט באקומען א שכר איף איהר געטרייהייט 

פאר איהר ברודער משה ווען מ'האט אים אריין געווארפן אין די יאור. 

און כדי יעדער איינער זאל וויסן, אז מיט יעדע זאך וואס ער טוהט אויף דער וועלט, 
קען ער אויך משפיע זיין אויף אנדערע, און ער קען זיך זאמלען נאך אסאך זכותים 
פון אנדערע מענטשן וואס וועלן זיך אפ לערנען פון אים, וועגן דעם זאגט אונז די 
תורה: "זכור את אשר עשה ה' אלוקיך למרים". געדענק דיין גרויסע השפעה אויף 

אנדערע און נעם דאס אין חשבון פאר יעדע זאך וואס דו טוהסט.

המשך מעמוד ב'


